
ᑐᓂᔭᐅᔪᖅ ᐅᑯᓄᖓ  

ᓄᓇᕗᒻᒥ ᐆᒪᔪᓕᕆᔨᕐᔪᐊᒃᑯᑦ ᑲᑎᒪᔨᖏᑦ 

ᐆᒧᖓ 

ᑐᑭᓯᒋᐊᕈᑏᑦ:        ᐃᓱᒪᓕᐅᖅᑕᐅᔪᖅ: X 

ᐱᔾᔪᑎᖓ:   ᖃᒻᒪᖅᑕᓕᒻᒥ ᐃᖃᓗᐱᓐᓂᑦ ᐃᖃᓗᓕᕆᓂᕐᒧᑦ ᑐᔅᓯᕋᐅᑦ 

ᑐᑭᓯᒋᐊᕈᑎᖏᑦ: 

ᓇᑦᑎᕙᒃ ᐆᒪᔪᕐᓂᐊᑎᒃᑯᑦ ᑲᑎᒪᔨᖏᑦ (HTO), ᕿᑭᕐᑕᖅᔪᐊᖅ, ᓄᓇᕗᑦ ᑐᔅᓯᕋᙳᒪᔪᑦᖃᐅᔨᓴᓂᕐᒧᑦ 
ᓚᐃᓴᓐᓯᒥᑦ ᐃᖃᓗᐱᓐᓄᑦ Fox Charlie/ᖃᒻᒪᖅᑕᓕᒻᒥ. ᐆᒪᔪᕐᓂᐊᑎᒃᑯᑦ ᐱᓇᓱᐊᖅᑐᑦ ᐊᒻᒪ ᐅᖃᐅᔾᔨᓯᒪᔪᑦ 
ᐃᓚᒋᔭᐅᔪᓂᑦ ᐊᒻᒪ ᑲᓇᑕᒥ ᐃᒪᕐᒥᐅᑕᓕᕆᔨᒃᑯᓐᓂᑦ (DFO). ᐅᑯᐊ ᑐᑭᓯᒋᐊᕈᑏᑦ ᐊᒻᒪ ᐱᖃᓯᐅᑎᓯᒪᔪᖅ 
ᐃᖃᓗᓕᕆᓂᕐᒧᑦ ᐸᕐᓇᐅᑦ ᑐᓂᔭᐅᔪᑦ ᓄᓇᕗᒻᒥ ᐆᒪᔪᓕᕆᔨᕐᔪᐊᒃᑯᑦ ᑲᑎᒪᔨᖏᓐᓄᑦ (NWMB) 
ᐃᓱᒪᓕᐅᕈᑕᐅᓂᐊᕐᓗᓂ. 

ᒪᓕᑦᑐᒍ ᐱᔪᒪᔾᔪᑎᐅᔪᖅ ᐊᒻᒪ ᑎᑎᖅᑲᐅᖃᑦᑕᖅᓯᒪᔪᑦ ᐱᓇᓱᐊᖅᑐᒥᑦ ᐃᖃᓗᐲᑦ ᐊᒥᓲᔪᑦ ᖃᒻᒪᖅᑕᓕᒻᒥ 
(ᐊᔾᔨᓐᖑᐊᖅ 1 − ᓄᓇᐅᑉ ᖃᓄᐃᓕᖓᓂᖓᓂᑦ ᓄᓇᖑᐊᖅ). ᓂᕿᔅᓴᓄᑦ ᐃᖃᓗᒐᓱᖃᑦᑕᖅᑐᑦ ᐊᕐᕌᒍᑕᒫᑦ 
ᑕᒫᓂ ᐅᐱᕐᖔᒃᑯᑦ. ᐆᒪᔪᕐᓂᐊᑎᒃᑯᑦ ᐃᑉᐱᒍᓱᑦᑐᑦ ᑖᒃᑯᐊ ᑕᓰᑦ ᐃᖃᓗᒐᓱᕝᕕᐅᔪᓐᓇᖅᑐᑎᑦ 
ᑮᓇᐅᔭᓕᐅᕋᓱᓐᓂᒃᑯᑦ ᓈᒻᒪᒍᓐᓇᖅᑐᑎᑦ. 

Fox Charlie/ᖃᒻᒪᕐᑕᓕᒃ: 

ᒫᓐᓇᐅᔪᒧᑦ ᑐᑭᓯᒋᐊᕈᑎᐅᓯᒪᔪᑦ ᐊᑐᐃᓐᓇᐅᔪᑦ ᑐᓂᔭᐅᔪᑦ ᕿᑭᕐᑕᖅᔪᐊᕐᒥᐅᑕᓄᑦ. ᐃᓄᐃᑦ ᖃᐅᔨᒪᔭᖏᓐᓂᑦ 
ᓇᓗᓇᐃᖅᓯᔪᑦ ᐱᔪᒪᔾᔪᑎᐅᔪᖅ ᖃᐅᔨᓴᓂᕐᒧᑦ ᐃᖃᓗᓕᕆᓂᕐᒧᑦ ᖁᕝᕙᓯᓐᓂᖓ 1000 kg ᐱᖃᓯᐅᑎᓯᒪᔪᒥᑦ 
ᐃᖃᓗᒐᓱᓐᓂᕐᒧᑦ ᐸᕐᓇᐅᒻᒥᑦ. ᐃᓚᒋᐊᕐᓗᒍ, ᑖᓐᓇ ᐃᖃᓗᒐᓱᐊᕈᑎᒋᒋᐊᓐᖓᐅᔪᖅ ᖁᕝᕙᓯᓐᓂᖓ 
ᒪᓕᓐᓂᖃᖅᑐᖅ ᖃᐅᔨᓴᓂᕐᒧᑦ ᐃᖃᓗᒐᓱᐊᕈᑕᐅᖃᑦᑕᖅᓯᒪᔪᓂᑦ ᖁᕝᕙᓯᓐᓂᖏᓐᓂᑦ ᐊᑐᓕᖁᔭᐅᓯᒪᔪᑦ 
ᐃᒪᕐᒥᐅᑕᓕᕆᔨᒃᑯᓐᓄᑦ ᐊᓯᖏᓐᓅᖓᔪᓂᑦ.  ᓄᐊᑕᐅᓂᖏᑦ ᑐᑭᓯᒋᐊᕈᑏᑦ ᒪᓕᑦᑐᒍ ᑕᓪᓕᒪᓄᑦ ᐊᕐᕌᒍᓄᑦ 
ᖃᐅᔨᓴᓂᕐᒧᑦ ᒪᓕᑦᑕᐅᔭᕆᐊᓖᑦ ᐃᒪᕐᒥᐅᑕᓕᕆᔨᒃᑯᓐᓂᑦ ᖃᐅᔨᓴᖅᑎᓄᑦ ᖃᐅᔨᓴᖅᑕᐅᔪᓐᓇᓂᐊᖅᑐᑦ 
ᖁᕝᕙᓯᓐᓂᖏᑦ ᐃᖃᓗᑦᑲᑕᐅᔪᑦ.  ᐃᒪᕐᒥᐅᑕᓕᕆᔨᒃᑯᑦ ᐊᑐᓕᖁᔨᔪᑦ ᖃᐅᔨᓴᓂᕐᒧᑦ ᐃᖃᓗᓕᕆᓂᕐᒧᑦ 
ᐱᒋᐊᕐᓗᓂ ᐊᕐᕌᒍᖓᓂ ᓯᕗᓪᓪᓕᖅᐹᖓᓂᑦ ᑕᓪᓕᒪᓄᑦ ᐊᕐᕌᒍᓄᑦ ᐊᑐᖅᑕᐅᓂᐊᖅᑐᓄᑦ 
ᑐᑭᓯᒋᐊᕈᑎᔅᓴᖅᑕᖃᑦᑎᐊᖏᓐᓂᖏᓐᓄᑦ ᒫᓐᓇᐅᔪᒥᑦ. 

ᑕᓪᓕᒪᓄᑦ ᐊᕐᕌᒍᓄᑦ ᐃᖃᓗᓕᕆᓂᕐᒧᑦ ᖃᐅᔨᓴᓂᕐᒧᑦ ᐊᑐᖅᑕᐅᒋᐊᓖᑦ ᑐᑭᓯᒋᐊᕈᑎᖃᖅᑎᑦᑎᓇᓱᐊᖅᑐᑦ 
ᓈᒻᒪᒍᓐᓇᕐᓂᖏᓐᓂᑦ ᓄᖑᓴᖏᓪᓗ ᐃᖃᓗᓕᕆᓂᕐᒥᑦ ᓇᓗᓇᐃᖅᑕᐅᓯᒪᔪᒥᑦ ᐃᒪᖓᓂ. ᐊᑐᖅᑕᐅᔭᕆᐊᓖᑦ 
ᐱᑕᖃᕆᐊᖃᖅᑎᑦᑎᒋᐊᓖᑦ ᐃᖃᓗᑦᑕᐅᖃᑦᑕᕐᓗᑎ ᐊᕐᕌᒍᑕᒫᑦ ᑰᑕᖓ ᐊᑕᖏᕐᓗᓂ ᐊᕐᕌᒍᓂᑦ ᑕᓪᓕᒪᓂᑦ, 
ᐊᒻᒪ ᓄᐊᑕᐅᓂᖏᑦ ᐃᖃᓗᐃᑦᒃ ᖃᓄᐃᓕᖓᓂᖏᓐᓄᑦ ᐃᖃᓗᑦᑕᐅᔪᑦ, ᖃᑦᑏᓐᓇᐅᓛᖏᓐᓂᑦ, ᐱᒋᐊᕐᓂᖓ 
ᐊᒻᒪ ᐃᓱᓕᓐᓂᖓ ᑕᔾᔨᒪᓄᑦ ᐊᕐᕌᒍᓄᑦ. ᐊᓯᔾᔨᖅᑐᑦ ᐊᒥᓲᓂᖏᓐᓄᑦ ᐋᖅᑭᔅᓯᒪᓂᖏᓐᓄᑦ 
ᐃᖃᓗᑦᑕᐅᖏᓐᓇᖃᑦᑎᓪᓗᒋᑦ ᑰᑕᖓᓄ ᓇᓗᓇᐃᖅᓯᔪᓐᓇᖅᑐᖅ ᐃᖃᓗᑦᑕᐅᕙᑦᑐᓂᑦ ᖁᕝᕙᓯᓐᓂᖓ 
ᓈᒻᒪᖏᑐᐃᓐᓇᕆᐊᓕᒃ. ᑭᓯᐊᓂᓕ, ᐃᖃᓗᑦᑕᐅᕙᒃᑯᑎ ᑕᐃᒪᓐᓇᑎᒋ ᐊᑯᓂᐅᔪᒥᑦ ᐊᓯᔾᔩᖏᑦᑐᓂᑦ 
ᓇᓗᓇᐃᕈᑎᖏᓐᓂ ᐊᒥᓲᓂᖏᓐᓂᑦ, ᑕᐃᒪᐃᒃᑯᓂ ᒫᓐᓇᐅᔪᒥᑦ ᖁᕝᕙᓯᓐᓂᖓ ᐃᖃᓗᑦᑕᐅᕙᑦᑐᓂᑦ 
ᒪᑭᑕᒍᓐᓇᖅᑐᑦ. ᑰᑕᖓᓂᑦ ᐊᑕᖏᖅᓯᖃᑦᑕᕆᐊᓖᑦ ᑕᒪᓐᓇ ᐊᑐᖅᑕᐅᓗᓂ. 

ᐊᑐᓕᖁᔭᐅᔪᑦ: 

ᑐᓐᖓᓂᖃᖅᑐᒋᑦ ᕿᒥᕐᕈᔭᐅᔪᓂᑦ ᐊᑐᐃᓐᓇᐅᔪᓂᑦ ᑐᑭᓯᒋᐊᕈᑎᓂᑦ ᐊᒻᒪ ᖃᐅᔨᓴᖅᑎᓄᑦ ᐅᖃᐅᔾᔭᐅᒋᐊᕐᓂᖅ, 
ᐃᒪᕐᒥᐅᑕᓕᕆᔨᒃᑯᑦ ᑕᑯᓐᓇᖅᑕᖓ ᕿᑎᕋᖅᑐᒥᑦ ᐊᑦᑕᓇᕈᑎᖃᕈᓐᓇᖅᑐᖅ1 ᐊᑦᑕᓇᖅᑐᒥᑦ ᐃᖃᓗᓕᕆᓂᕐᒥᑦ 
ᐱᖃᓯᐅᑎᓯᒪᔪᖅ ᐃᖃᓗᓕᕆᓂᕐᒧᑦ ᐸᕐᓇᐅᑦ ᐊᖏᖅᑕᐅᒍᓂ.  

ᐃᖃᓗᓕᕆᓂᐅᔪᖅ ᖃᐅᔨᓴᖅᑕᐅᒋᐊᓕᒃ ᖃᐅᔨᓴᐃᓗᑎᑦ ᐊᑦᑐᖅᑕᐅᔪᓂᑦ ᖃᐅᔨᓴᓂᕐᒧᑦ ᐃᖃᓗᓕᕆᓂᕐᒧᑦ 
ᐃᖃᓗᓕᖏᓐᓂᑦ ᐊᒻᒪ ᐅᑯᐊ ᖃᓄᐃᓐᓂᕆᒋᐊᓕᖏᑦ ᐊᑐᓕᖅᑎᑕᐅᓗᑎᑦ:  

• ᐃᖃᓗᓕᕆᓂᖅ ᒪᓕᒋᐊᓕᒃ ᖃᐅᔨᓴᓂᕐᒧᑦ ᐃᖃᓗᓕᕆᓂᕐᒧᑦ ᑕᓪᓕᒪᓄᑦ ᐊᕐᕌᒍᓄᑦ 
ᐊᑐᖅᑕᐅᓂᐊᖅᑐᓄᑦ, ᖃᐅᔨᓴᕋᔅᓴᓕᒫᑦ ᐊᒻᒪ ᑐᑭᓯᒋᐊᕈᑎᓕᒫᑦ ᑐᓂᔭᐅᖃᑦᑕᕐᓗᑎᑦ ᐊᕐᕌᒍᑕᒫᑦ 
ᐃᒪᕐᒥᐅᑕᓕᕆᔨᒃᑯᓐᓄᑦ ᐃᖃᓗᓐᓂ;  

• ᒥᑭᓛᕆᔪᓐᓇᖅᑕᖏᑦ ᓄᓗᐊᑦ ᐳᑐᖏᑦ 5 ½ ᐃᓐᓴᔅ ᓄᓗᔾᔨᖅᑕᐅᔪᑦ. 

 

ᑐᓴᖅᑎᑦᑎᓂᖅ:    DFO ᕿᑎᐊᓄᑦ ᐅᑭᐅᑕᖅᑐᒧᓗ  
ᓇᑦᑎᕙᒃ ᐆᒪᔪᕐᓂᐊᑎᒃᑯᑦ ᑲᑎᒪᔨᖏᑦ  
 

ᑎᑎᕋᖅᑐᖅ: ᑯᕆᔅ ᓘᕕᔅ ᐊᒻᒪ ᔪᐊᓇ ᐸᓂᑉᐸᒃ  
ᐊᐅᓚᑦᑎᔩᑦ – ᐅᑭᐅᑕᖅᑐᒥᑦ ᐊᐅᓚᓂᖏᓐᓄᑦ 
ᐃᒪᕐᒥᐅᑕᓕᕆᔨᒃᑯᑦ ᑲᓇᑕᒥ 

 

ᐅᓪᓗᖓ:   ᐋᒡᒌᓯ 11, 2015 

 

ᐱᖃᓯᐅᑎᓯᒪᔪᖅ 1: 

ᖃᒻᒪᖅᑕᓕᒃ ᐃᖃᓗᓕᕆᓂᕐᒧᑦ ᐃᖃᓗᒐᓱᓐᓂᕐᒥᑦ ᐸᕐᓇᐅᑦ. 

 

ᐱᖃᓯᐅᑎᓯᒪᔪᖅ 2: 

ᓇᑎᕙᒃ ᐆᒪᔪᕐᓂᐊᑎᒃᑯᑦ ᑲᑎᒪᔨᖏᑦ ᐃᖃᓗᓕᕆᓂᕐᒧᑦ ᐱᓇᓱᐊᕈᑦ ᐃᑲᔪᓱᖅᑕᐅᓂᕐᒧᑦ ᑎᑎᖅᑲᒥᑦ −. 

                                                           
1 ᕿᑎᕋᖅᑐᖅ ᐊᑦᑕᓇᕈᑎᐅᔪᓐᓇᖅᑐᖅ: ᐃᓚᖏᑦ ᑐᑭᓯᒋᐊᕈᑏᑦ ᐱᑕᖃᖏᑦᑐᑦ ᖃᐅᔨᓴᐃᔪᓐᓇᕋᔭᖅᑐᓂᑦ 
ᖃᓄᐃᓐᓂᕆᔭᖏᓐᓂᑦ ᐊᒥᓲᓂᖏᓐᓂᑦ ᐃᖃᓗᐃᑦ. ᐃᓱᒪᔪᒍᑦ ᐃᖃᓗᒐᓱᓐᓂᖅ ᖁᕝᕙᓯᓐᓂᕆᔭᖓᓂᑦ ᐱᐅᖏᑦᑐᒥᑦ 
ᐊᑦᑐᐃᓂᖃᕋᔭᖏᑦᑐᑦ ᐊᒥᓲᓂᖏᓐᓄᑦ; ᑭᓯᐊᓂᓕ, ᐱᒻᒪᕆᐅᔪᖅ ᓄᐊᑦᑎᓗᓂ ᑐᑭᓯᒋᐊᕈᑎᓂᑦ ᐃᖃᓗᑦᑕᐅᖃᑦᑕᖅᑐᓂᑦ. 
ᐱᒻᒪᕆᐅᔪᖅᑕᐅᖅ ᖃᐅᔨᓴᒃᑲᓂᕐᓗᒋᑦ ᖃᐅᔨᓴᕋᔅᓴᐃᑦ ᓄᐊᑕᐅᓯᒪᔭᕇᓕᕈᑎ ᐊᒻᒪ ᖃᐅᔨᓴᖅᑕᐅᓗᑎᑦ. 

ᐱᖃᓯᐅᑎᓯᒪᔪᖅ 1: 

ᖃᒻᒪᕐᑕᓕᒻᒥ ᐃᖃᓗᐱᓐᓂᑦ ᐃᖃᓗᓕᕆᓂᕐᒧᑦ ᐸᕐᓇᐅᑦ 

ᓚᐃᓴᓐᓯᑖᕋᓱᐊᖅᑐᖅ: 

ᓇᑦᑎᕙᒃ ᐆᒪᔪᕐᓂᐊᑎᒃᑯᑦ ᑲᑎᒪᔨᖏᑦ (HTO), ᕿᑭᕐᑕᖅᔪᐊᖅ, ᓄᓇᕗᑦ 

ᐱᔾᔪᑎᖓ: 

ᓴᖅᑭᑎᑦᑎᓗᑎ ᓄᖑᓴᐃᖏᑦᑐᓂ ᑮᓇᐅᔭᓕᐅᕋᓱᓐᓂᕐᒧᑦ ᐃᖃᓗᐱᓐᓂᑦ ᐃᖃᓗᓕᕆᓂᕐᒥᑦ ᐊᒻᒪ 
ᓴᖅᑭᔮᖅᑎᑦᑎᓗᑎ ᑮᓇᐅᔭᓕᕆᓂᑦᑎᒍᑦ ᐱᕙᓪᓕᐊᓂᐅᔪᓐᓇᖅᑐᓂᑦ ᕿᑭᕐᑕᖅᔪᐊᖅ ᐃᓄᖏᓐᓄᑦ 

 

ᓇᒦᓐᓂᖓ ᐊᒻᒪ ᐃᖃᓗᑦᑕᐅᔪᑦ ᖁᕝᕙᓯᓐᓂᖏᑦ: 

ᐃᒪᖓᓂ ᓇᒦᓐᓂᖏᑦ 
ᖃᐅᔨᓴᓂᕐᒧᑦ ᐃᖃᓗᑦᑕᐅᔪᑦ 
ᖁᕝᕙᓯᓐᓂᖓ (kg) 

ᖃᒻᒪᖅᑕᓕᒃ/ 
Fox Charlie 

68°42’N 68°41’W 1000 kg  

 

ᐊᑐᖅᑕᐅᓂᐊᖅᑐᑦ: 

ᐅᑭᐅᒃᑯᑦ ᑕᖅᑭᖏᓐᓂᑦ ᐃᖃᓗᒐᓱᓐᓂᐊᖅᑐᑦ. ᐆᒪᔪᕐᓂᐊᑎᒃᑯᑦ ᓚᐃᓴᓐᓯᒥᑦ ᑎᒍᒥᐊᖅᑎᐅᓂᐊᖅᑐᑦ ᐊᒻᒪ 
ᑕᐃᒪᐃᓐᓂᖓᓄᑦ ᐱᓕᕆᖃᑎᖃᓂᐊᖅᑐᑦ ᓄᓇᓕᒻᒥᐅᑕᓄᑦ ᐃᖃᓗᑦᑕᐅᔪᓂᑦ ᖃᐅᔨᓴᓂᕐᒧᑦ ᐃᖃᓗᓕᕆᓂᕐᒧᑦ. 
ᐊᕐᕌᒍᓄᑦ ᑕᓪᓕᒪᓄᑦ ᐊᑐᖅᑕᐅᓂᐊᖅᑐᑦ ᐃᖃᓗᐱᓐᓂᑦ ᐃᖃᓗᓐᓂᑦ ᖃᐅᔨᓴᓂᕐᒧᑦ ᓄᐊᑦᑎᓗᑎ ᐊᐅᖏᓐᓂᑦ 
ᐊᒻᒪ ᐃᖃᓗᑦᑕᐅᓇᓱᑦᑐᓂᑦ ᑐᑭᓯᒋᐊᕈᑏᑦ ᒪᓕᑦᑕᐅᓂᐊᖅᑐᑦ.  ᒥᑭᓛᕆᓗᓂᐅᒃ ᓄᓗᐊᑦ ᐳᑐᖏᑦ ᐊᖏᓂᖓ 
5.5 ᐃᓐᓴᔅ ᐊᑐᖅᑕᐅᓂᐊᖅᑐᑦ.  ᐃᖃᓗᐲᑦ ᐃᖃᓗᑦᑕᐅᔪᑦ ᓄᓇᕗᑦ ᓯᓚᑖᓄᑦ ᐊᐅᓪᓚᖅᑎᑕᐅᓂᐊᖅᑐᑦ 
ᒪᓕᓐᓂᐊᖅᑐᑦ ᑐᑭᒧᐊᖅᑎᑕᐅᔪᓂᑦ ᑲᓇᑕᒥ ᓂᕿᓂᑦ ᖃᐅᔨᓴᖅᑎᓄᑦ ᑎᒥᖓᑦ ᑐᑭᒧᐊᖅᑎᑕᐅᔪᖅ “ᐃᖃᓗᓐᓂᑦ 
ᖃᐅᔨᒪᓂᕐᒧᑦ ᒪᓕᒐᖅ” and “ᐃᖃᓗᓐᓂᑦ ᖃᐅᔨᒪᓂᕐᒧᑦ ᒪᓕᑦᑕᐅᔭᕆᐊᓖᑦ.” 

